
Apakah kegunaan LETRODAY
2.5

Letrozole digunakan untuk merawat
kanser payudara di kalangan wanita
yang telah melalui menopaus (putus
haid).

la boleh mencegah kanser berulang
dan digunakan sebagai rawatan
permulaan sebelum pembedahan
kanser payudara di mana
pembedahan tidak sesuai dilakukan
dengan segara atau ia boleh
digunakan sebagai rawatan
permulaan selepas pembedahan
kanser payudara atau selepas rawatan
lima tahun dengan ubat yang
dipanggil Tamoxifen.

Letrozole juga boleh digunakan
untuk mencegah tumor payudara
merebak ke bahagian-bahagian badan
yang lain pada pesakit kanser
payudara tahap lewat.

Tanya doktor anda sekiranya
mempunyai sebarang persoalan
bagaimana Letrozole berfungsi atau
kenapa ubat ini diberikan kepada
anda.

Bagaimana LETRODAY 2.5
berfungsi

LETRODAY 2.5 mengandungi
Letrozole. la tergolong dalam

kategori ubat yang dipanggil
‘aromatase inhibitor’. Ia adalah
hormon (atau ‘endocrine’) rawatan
kanser payudara. Pertumbuhan
kanser payudara selalunya
dirangsang oleh oestrogen iaitu
hormon seks wanita. Letrozole
mengurangkan jumlah oestrogen
dengan menyekat enzim aromatase
yang terlibat di dalam pengeluaran
oestrogen dan oleh itu, boleh
menghalang pertumbuhan kanser
payudara yang memerlukan
oestrogen untuk tumbuh.

Dengan ini, pertumbuhan sel tumor
menjadi perlahan atau berhenti
membesar dan/atau merebak ke
bahagian-bahagian badan yang lain.

Sebelum mengambil LETRODAY
2.5

-Bila tidak boleh mengambil

Jangan ambil ubat ini sekiranya anda
tidak pasti status menopaus anda atau
anda masih mempunyai kitaran haid.
Sila pastikan dengan doktor anda.

Jika anda alah kepada mana-mana
bahan ubat ini seperti disenaraikan
dalam risalah ini.

Jika anda hamil, sedang merancang
sebuah keluarga atau disyaki hamil.

Jika anda sedang menyusu bayi.

-Sebelum mula mengambil

Sila semak status menopaus anda
dengan doktor sebelum
menggunakan LETRODAY 2.5.

Beritahu doktor anda sekiranya
fungsi buah ginjal atau hati anda
kurang baik sebelum menggunakan
LETRODAY 2.5.

Beritahu doktor anda sekiranya anda
mempunyai sejarah osteoporosis
(tulang yang lemah dan mudah
retak), retakkan tulang atau berisiko
mengalami keadaan yang disebut.

Sekiranya anda mengalami tendonitis
(radang pada tendon iaitu tisu yang
menghubungkan otot pada tulang)
atau tendon yang koyak, sila beritahu

doktor anda sebelum mengambil
LETRODAY 2.5.

Beritahu doktor anda sekiranya anda
mengambil apa-apa ubat yang boleh
mempengaruhi hormon anda seperti
Tamoxifen kerana terdapat interaksi
antara ubat.

LETRODAY 2.5 tidak disyorkan
untuk pesakit yang tidak dapat
menghadam laktosa kerana ubat ini
mengandungi laktosa.

Ikuti semua arahan doktor atau ahli
farmasi anda. Arahan tersebut
mungkin berbeza dari arahan dalam
risalah ini.

Jika anda tidak yakin mengambil
ubat ini, sila dapatkan nasihat dari
doktor atau ahli farmasi anda.

-Jika mengambil ubat-ubat lain

Sila beritahu doktor anda sekiranya
anda sedang mengambil ubat yang
lain, termasuk ubat yang dibeli tanpa
preskripsi dari farmasi, pasar raya
atau kedai makanan kesihatan.
Keberkesanan LETRODAY 2.5
boleh dikurangkan oleh sebuah ubat
yang dipanggil Tamoxifen atau ubat
anti-oestrogen yang lain. Jika anda
sedang mengambil Tamoxifen atau
ubat anti-oestrogen yang lain, anda
dinasihatkan supaya tidak mengambil
LETRODAY 2.5.

Jika anda sedang dirawat dengan
ubat bernama Phenytoin (untuk
merawat sawan) atau Clopidogrel
(untuk mencairkan darah), dapatkan
nasihat doktor anda.

Cara menggunakan LETRODAY
2.5

-Berapa banyak harus digunakan

Di dalam semua situasi, dos yang
disarankan ialah satu biji
LETRODAY 2.5 diambil sekali
sehari.

Tempoh rawatan bergantung kepada
perkembangan anda dan nasihat
doktor anda setelah menilai anda.

Ikuti semua arahan yang diberikan
oleh doktor dan ahli farmasi anda

dengan teliti. Arahan mungkin
berbeza dengan maklumat yang
terdapat dalam risalah ini. Sekiranya
anda tidak memahami arahan pada
label, minta bantuan doktor atau ahli
farmasi anda

-Bila perlu digunakan

Guna seperti diarahkan oleh doktor
atau ahli farmasi anda.

-Berapa lama perlu digunakan

Guna LETRODAY 2.5 selama
disyorkan doktor anda.

-Jika terlupa menggunakan

Rujuk doktor atau ahli farmasi anda
mengenai perkara yang harus anda
lakukan sekiranya anda lupa
menggunakannya.

Ambil dos yang terlupa sebaik sahaja
anda ingat. Sekiranya sudah hampir
masanya untuk dos seterusnya, ambil
dos seterusnya sahaja dan lupakan
dos yang terlupa. Jangan gandakan
dos untuk menggantikan dos yang
terlupa.

-Jika mengambil berlebihan (terlebih

dos)

Hubungi doktor anda dengan segera
atau pergi ke Jabatan Kecemasan
hospital terdekat, jika terambil dos
berlebihan. Ini perlu dilakukan
walaupun tiada sebarang kesan
keracunan atau rasa tidak selesa.
Anda mungkin memerlukan
perhatian perubatan dengan segera.

Semasa menggunakan
LETRODAY 2.5

-Perkara yang perlu dilakukan

Ambil ubat anda seperti yang
diarahkan doktor anda.

Beritahu semua doktor, doktor gigi
dan ahli farmasi anda bahawa anda
sedang mengambil LETRODAY 2.5.

Beritahu doktor anda dengan segera
jika anda hamil semasa mengambil
ubat ini.

-Perkara yang tidak boleh dilakukan

Jangan berhenti mengambil ubat ini
tanpa nasihat doktor anda.

Jangan ambil ubat-ubat baru yang
lain sekiranya belum lagi
mendapatkan nasihat dari doktor atau
ahli farmasi anda.

Jangan kongsi ubat ini dengan
sesiapa walaupun mereka
mempunyai gejala yang sama seperti
anda. Ubat ini khas diberikan kepada
kamu sahaja.

-Perkara yang perlu diberi perhatian

Memandu dan menggunakan jentera
— Kesan kecil seperti keletihan,
pening dan mengantuk telah
diperhatikan semasa LETRODAY
2.5 diambil. Anda disarankan
berhati-hati semasa memandu atau
mengendalikan jentera semasa
mengambil ubat ini.

Intoleransi laktosa — LETRODAY
2.5 mengandungi laktosa di dalam
penyediaanya. Sekiranya anda alah
atau tidak dapat menghadam laktosa,
hubungi doktor anda sebelum
mengambil ubat ini.

Kesan-kesan sampingan

Seperti semua ubat, LETRODAY 2.5
boleh menyebabkan kesan
sampingan walaupun bukan semua
orang akan mengalaminya.

Beritahu doktor atau ahli farmasi
anda dengan segera jika anda
mengalami kesan sampingan semasa
mengambil ubat ini.

LETRODAY 2.5 secara umumnya
ditoleransi dengan baik. Kesan
sampingan biasanya ringan atau
sederhana, dan kebanyakkanya
dikaitkan dengan kekurangan
oestrogen.

Kesan sampingan yang biasa dialami
disenaraikan dibawah:

e  Selera makan meningkat
atau mengurang

e Kemurungan

e  Sakit kepala

e Pening

e Degupan jantung pantas
atau tidak sekata

e Hot flushes

e Tekanan darah tinggi

e Loya/ muntah-muntah

e  Sakit gastrik/ sakit perut

e  Sembelit/ cirit-birit

e Berpeluh berlebihan

e Rambut gugur

e Ruam

o  Kulit kering

e  Sakit sendi/ sakit otot

e  Sakit tulang

e  Osteoporosis (tulang yang
lemah dan mudah retak)/
retakkan tulang

e  Artritis

e Pendarahan dari faraj

e Keletihan

e  Sakit dada

e Bengkak pada kaki atau
lengan

e Pertambahan berat badan

Sekiranya anda mengalami kesan
sampingan ini atau kesan sampingan
yang tidak disenaraikan, sila
maklumkan kepada doktor anda.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.gov.my
[Consumers—Reporting Side Effects
to Medicines (ConSERF) or
Vaccines (AEFI)]

Cara penyimpanan dan pelupusan

-Penyimpanan

Jangan simpan pada suhu melebihi
30°C. Simpan dalam kotak asal ubat
ini dan dilindungi cahaya matahari.

-Pelupusan

Ubat-ubatan tidak harus dilupuskan
melalui air buangan atau sisa isi
rumabh. Sila rujuk kepada ahli farmasi
anda mengenai cara yang betul untuk
melupuskan ubat yang tidak
diperlukan lagi. Langkah-langkah ini
dapat membantu melindungi alam
sekitar.

Maklumat lanjut

-Rupa dan warna produk

Tablet bersalut bewarna kuning
gelap, bulat, dwicembung dengan
tepi yang serong. Tanda L25 pada
satu belah dan belah lain kosong.

-Bahan-bahan kandungan

Bahan aktif
Letrozole
Bahan tidak aktif

Lactose monohydrate,
Microcrystalline cellulose,
Sodium starch glycolate
(type A), Purified water,
Maize starch, Colloidal
anhydrous silica,
Magnesium stearate and
Opadry yellow 03F520312

-Nombor MAL
MALXXXXXXXAZ
Pengilang

Eugia Pharma Specialities Limited (Unit-1)
Sy. No. 550, 551 & 552, Kolthur Village
Shamirpet Mandal,

Medchal-Malkajgiri District,

Shamirpet, Telangana, 500101, India.

Pemegang Pendaftaran Produk

Synerrv Sdn. Bhd.,

S0-29-2, Menara 1, KL Eco City,
Jalan Bangsar, Kg Haji Abdullah
Hukum, 59200 Kuala Lumpur,
Malaysia

